
നക്ഷത്രചിഹ്നമിട്ട ചോദ്യം നം. 525 10-07-2024 - ൽ മറുപടിയ്ക്

നാടന്‍ മത്സ്യക്കുഞ്ഞുങ്ങളുടെ ഉല്പാദനം

ചോദ്യം ഉത്തരം

ശ്രീ. കെ.എൻ. ഉണ്ണിക്കൃഷ്ണൻ,
ശ്രീ. എച്ച്. സലാം,
ശ്രീ എം മുകേഷ് ,

ശ്രീ. മുരളി പെരുനെല്ലി

ശ്രീ സജി ചെറിയാൻ
(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ)

മത്സ്യക്കര്‍ഷകരെ ഉള്‍പ്പെടുത്തി നാടന്‍ മത്സ്യ

ഇനങ്ങളായ കരിമീന്‍, വരാല്‍ എന്നിവയുടെ
കുഞ്ഞുങ്ങളുടെ ഉല്പാദനത്തിന് സ്വീകരിച്ചിട്ടുള്ള
നടപടികള്‍ എന്തെല്ലാമാണ്; അതിന്റെ പുരോഗതി
വിലയിരുത്തിയിട്ടുണ്ടോ; വിശദമാക്കുമോ;

(എ) തദ്ദേശീയ മത്സ്യ ഇനങ്ങളായ കരിമീന്‍, വരാല്‍
മത്സ്യക്കുഞ്ഞുങ്ങളുടെ ഉല്പാദനം

വര്‍ദ്ധിപ്പിക്കുന്നതിനായി പിന്നാമ്പുറങ്ങളിലെ കരിമീന്‍,
വരാല്‍ വിത്തുൽപ്പാദന യൂണിറ്റുകള്‍

സ്ഥാപിക്കുന്നതിനായി മത്സ്യകര്‍ഷകര്‍ക്ക്‌
ധനസഹായം നല്‍കി വരുന്നു. ടി പദ്ധതിയില്‍
ഉള്‍പ്പെട്ട കര്‍ഷകര്‍ക്ക്‌ മത്സ്യവിത്തുല്‍പ്പാദനത്തിനുള്ള

പ്രത്യേക പരിശീലനവും നല്‍കിവരുന്നു. ഈ പദ്ധതി
പ്രകാരം കഴിഞ്ഞ സാമ്പത്തിക വര്‍ഷം പുതിയ
യൂണിറ്റുകള്‍ സ്ഥാപിക്കുന്നതിനും നിലവിലുള്ള

യൂണിറ്റുകളുടെ പ്രവര്‍ത്തന ചെലവിനുമായി 475
ലക്ഷം രൂപയുടെ പദ്ധതി നടപ്പിലാക്കുകയും അതിന്‍
പ്രകാരം 278 പുതിയ യൂണിറ്റുകള്‍ക്കും 261 പഴയ
യൂണിറ്റുകള്‍ക്കും ധനസഹായം നല്‍കുകയും 101.946
ലക്ഷം മത്സ്യക്കുഞ്ഞുങ്ങളെ ഉല്‍പാദിപ്പിക്കുകയും

ചെയ്തിട്ടുണ്ട്‌. ഈ സാമ്പത്തികവര്‍ഷവും പിന്നാമ്പുറ
മത്സ്യവിത്തുല്‍പാദന യൂണിറ്റുകള്‍

സ്ഥാപിക്കുന്നതിനായി 493 ലക്ഷം രൂപയുടെ

പദ്ധതിക്ക്‌ അംഗീകാരം നൽകുകയും പദ്ധതി

പ്രവര്‍ത്തനങ്ങള്‍ പുരോഗമിക്കുകയും ചെയ്യുന്നു.
പദ്ധതിയുടെ പുരോഗതി ജില്ലാ തലത്തിലും സംസ്ഥാന

തലത്തിലും വിലയിരുത്തുകയും ആവശ്യമെങ്കില്‍

കര്‍ഷകര്‍ക്ക്‌ പ്രത്യേകം പരിശീലനം നല്‍കുകയും
ചെയ്യുന്നുണ്ട്‌. ഉല്‍പ്പാദിപ്പിക്കുന്ന മത്സ്യവിത്തിന്റെ

ഗുണനിലവാരം ഉറപ്പിക്കാന്‍ മത്സ്യ വിത്തുകേന്ദ്രവും

ആവശ്യമായ പരിശോധനകള്‍ നടത്തുന്നു.

(ബി) നാളിതുവരെ എത്ര മത്സ്യക്കുഞ്ഞുങ്ങളെ ഉല്‍പ്പാദിപ്പിച്ച്
കര്‍ഷകര്‍ക്ക് വിതരണം ചെയ്യാൻ കഴിഞ്ഞിട്ടുണ്ട്; ജില്ല
തിരിച്ച് വിവരം ലഭ്യമാക്കുമോ;

(ബി) കരിമീന്‍, വരാല്‍ പിന്നാമ്പുറ വിത്തുല്പ്പാദന

യൂണിറ്റുകളില്‍ നിന്നും 101.95 ലക്ഷം

മത്സ്യക്കുഞ്ഞുങ്ങളെ നാളിതുവരെ ഉല്‍പ്പാദിപ്പിച്ചു

വിതരണം ചെയ്തിട്ടുണ്ട്‌. ജില്ല തിരിച്ചുള്ള വിശദാംശം
അനുബന്ധമായി ചേർക്കുന്നു

(സി)

ഈ പദ്ധതി തുടര്‍ന്നും നടപ്പിലാക്കുവാന്‍
ഉദ്ദേശിക്കുന്നുണ്ടോ; ഇത് സംസ്ഥാനത്തെ

മത്സ്യവിത്ത് ഉല്പാദനത്തിന് എത്രത്തോളം

സഹായകമായിട്ടുണ്ടെന്ന് വിശദമാക്കുമോ?

(സി) ഉണ്ട്‌. ഈ സാമ്പത്തിക വര്‍ഷം 493 ലക്ഷം രൂപയുടെ
പദ്ധതിക്ക്‌ അംഗീകാരം നൽകിയിട്ടുണ്ട്‌. 350 പുതിയ
യൂണിറ്റുകള്‍ക്ക്‌ യൂണിറ്റ്‌ ചെലവിന്റെ 40%
സബ്‌സിഡിയും മുന്‍ വര്‍ഷങ്ങളില്‍ സ്ഥാപിച്ച

യൂണിറ്റുകള്‍ക്ക്‌ പ്രവര്‍ത്തനം നടത്തിക്കൊണ്ടു

പോകുന്നതിനായി പ്രവര്‍ത്തന ചെലവിന്റെ 20%
സബ്‌സിഡി നൽകുകയും അതിന് മുൻപ് സ്ഥാപിച്ച

യൂണിറ്റുകള്‍ക്ക് 10% സബ്‌സിഡിയും നല്‍കുന്നു. ടി
യൂണിറ്റുകളില്‍ നിന്നുള്ള മല്‍സ്യവിത്തുകള്‍ സര്‍ക്കാര്‍
പദ്ധതികളുടെ നടത്തിപ്പിനായി വിനിയോഗിക്കുകയും
കര്‍ഷകര്‍ നേരിട്ട്‌ മത്സ്യവിത്തുകള്‍ വിപണനം

ചെയ്യുകയും ചെയ്യുന്നു. ഈ പദ്ധതി നടപ്പിലാക്കുക വഴി
വരും വര്‍ഷങ്ങളില്‍ തദ്ദേശീയ

മത്സ്യവിത്തുല്‍പ്പാദനത്തില്‍ സ്വയംപര്യാപ്തത

കൈവരിക്കുന്നതിന്‌ സാധിക്കുമെന്ന്‌ പ്രതീക്ഷിക്കുന്നു.

സെക്ഷൻ ഓഫീസർ

